CYNGOR SIR
A . YNYS MON

SWP%e [SLE OF ANGLESEY
Y& COUNTY COUNCL

GWYS A RHAGLEN SUMMONS AND AGENDA
ar gyfer fora
CYFARFOD O MEETING OF THE
GYNGOR SIR ISLE OF ANGLESEY
YNYS MON COUNTY COUNCIL
a gynhelir yn to be held at the
SIAMBR Y CYNGOR COUNCIL CHAMBER
SWYDDFA'R SIR COUNCIL OFFICES
LLANGEFNI LLANGEFNI
DYDD IAU THURSDAY

27 CHWEFROR 2014

am 2.00 o'r gloch

27 FEBRUARY 2014

at 2.00 pm



RHAGLEN

Cyflwyniad: Bydd Mr Stephen Roe, Ysgrifenydd Partneriaeth Masnach Deg Ynys Mén yn
annerch y cyfarfod ynglyn &’r cais llwyddiannus i adnewyddu statws Masnach Deg Ynys

Mén am ddwy flynedd hyd 2015 ac i ddathlu’r ffaith bod Cymru’n dathlu pum mlynedd fel
Cened| Fasnach Deg gynta'r byd eleni.

Bydd Mr Daniel Hurford, Pennaeth Polisi (Gwella a LIlywodraethu) Cymdeithas
Llywodraeth Leol Cymru yn cyflwyno ‘Siarter Cymru Dros Gefnogi a Datblygu Aelod’ i'r
Cyngor hwn.

1.

6.1

6.2

COFNODION

Cyflwyno i'w cadarnhau a’u harwyddo, gofnodion y cyfarfodydd o’r Cyngor Sir a
gynhaliwyd ar y dyddiadau canlynol:-

e 5 Rhagfyr, 2013
e 27 lonawr, 2014 (Arbennig)
DATGAN DIDDORDEB

Derbyn unrhyw ddatganiad o ddiddordeb gan unrhyw Aelod neu Swyddog yng
nghyswilit unrhyw eitem o fusnes.

DERBYN UNRHYW GYHOEDDIADAU GAN Y CADEIRYDD, ARWEINYDD Y
CYNGOR, Y PWYLLGOR GWAITH NEU'R PRIF WEITHREDWR.

COFNODION ER GWYBODAETH - BWRDD GWELLA A CHYNALIADWYEDD

Cyflwyno er gwybodaeth, gofnodion y cyfarfod o Fwrdd Gwella a Chynaliadwyedd
Ynys Mén a gynhaliwyd ar 26 Tachwedd, 2013.

CYFLWYNO DEISEBAU
Derbyn unrhyw ddeiseb yn unol & Pharagraff 4.1.11 y Cyfansoddiad.

STRATEGAETH CYLLIDEB TYMOR CANOL, Y GYLLIDEB, TRETH GYNGOR,
RHEOLI'R TRYSORLYS A DANGOSYDDION PWYLLOG 2014-15 (Tudalennau
19 - 24)

Cyflwyno Cynigion y Pwyllgor Gwaith ar gyfer strategaeth cyllideb refeniw tymor
canol, cynllun cyfalaf dros dro a chyllidebau refeniw a chyfalaf am 2014-15.

STRATEGAETH CYLLIDEB TYMOR CANOL, Y GYLLIDEB, TRETH GYNGOR,
RHEOLI'R TRYSORLYS A DANGOSYDDION PWYLLOG 2014-15 — MATERION
STATUDOL (Tudalennau 25 - 70)

Cyflwyno adroddiad y Pennaeth Swyddogaeth (Adnoddau) yn delio & materion
statudol yn ymwneud &’r gyllideb.




6.3

6.4

10.

STRATEGAETH CYLLIDEB TYMOR CANOL, Y GYLLIDEB, TRETH GYNGOR,
RHEOLI'R TRYSORLYS A DANGOSYDDION PWYLLOG 2014-15 -
PENDERFYNIAD FFURFIOL (Tudalennau 71 - 78)

Ystyried y penderfyniad ffurfiol fel oedd wedi ei gynnwys yn adroddiad y Pennaeth
Swyddogaeth (Adnoddau).

STRATEGAETH CYLLIDEB TYMOR CANOL, Y GYLLIDEB, TRETH GYNGOR,
RHEOLI'R TRYSORLYS A DANGOSYDDION PWYLLOG 2014-15 -
NEWIDIADAU I'R GYLLIDEB

Cyflwyno unrhyw newidiadau i'r Gyllideb yn dilyn derbyn rhybudd o dan Baragraff
4.3.2.2.11 y Cyfansoddiad.

(Noder: Bydd angen ystyried y cyfan o’r papurau uchod fel un pecyn).
NEWIDIADAU | GYFANSODDIAD Y CYNGOR — POLISI CHWYTHU’R
CHWIBAN (Tudalennau 79 - 90)

Adrodd bod y Pwyllgor Gwaith yn dilyn ystyried yr uchod yn ei gyfarfod ar 17
Chwefror, 2014 wedi penderfynu fel a ganlyn:-

‘Argymell i’r Cyngor Sir ei fod yn diwygio’r Polisi Chwythu’r Chwiban yn y
Cyfansoddiad yn y dull a nodwyd yn yr atodiad i’r adroddiad ac awdurdodi’r
Swyddog Monitro wneud unrhyw newidiadau o ganlyniad i’r Cyfansoddiad.”

Cyflwyno adroddiad y Pennaeth Swyddogaeth (Busnes y Cyngor).

NEWIDIADAU | GYFANSODDIAD Y CYNGOR — LLYWYDD Y CYNGOR
(Tudalennau 91 - 96)

Adrodd bod y Pwyllgor Gwaith yn dilyn ystyried yr uchod yn ei gyfarfod ar 17
Chwefror 2014 wedi penderfynu argymell i'r Cyngor Sir na fydd yn symud ymlaen
yn hyn o beth.

Cyflwyno adroddiad y Pennaeth Swyddogaeth (Busnes y Cyngor).

GWERTHUSIAD CYMERIAD ARDAL GADWRAETH ABERFFRAW

Adrodd bod y Pwyllgor Gwaith yn dilyn ystyried yr uchod yn ei gyfarfod ar 13
lonawr, 2014 wedi penderfynu:-

“argymell i’'r Cyngor Sir ei fod yn cymeradwyo gwerthusiad cymeriad ardal
cadwraeth Aberffraw i'w fabwysiadu fel Cyfarwyddyd Cynllunio Atodol (CCA)”.

Cyflwyno adroddiad y Pennaeth Gwasanaeth (Cynllunio a Gwarchod y Cyhoedd).

AMSERIAD CYFARFODYDD

Cyflwyno adroddiad y Pennaeth Dros Dro Gwasanaethau Democrataidd.

CYTUNDEB CANLYNIAD

Cyflwyno adroddiad y Prif Weithredwr.



11.

12.

13.

14.

CYNIGION A DDERBYNIWYD YN UNOL A RHEOL 4.1.2.2.12 Y
CYFANSODDIAD

(1) Cyflwyno’r Rhybudd o gynigiad canlynol gan y Cynghorydd A.Morris Jones,
wedi ei gydarwyddo gan y Cynghorwyr Bob Parry,OBE, Jeff Evans, K.P.Hughes a
Nicola Roberts:-

“Fel ymateb i Adolygiad Williams, rydym ni sydd wedi arwyddo isod yn galw ar y
Cyngor Sir i ddefnyddio pob ffordd bosibl i hyrwyddo pam y dylid cadw corff
gwneud penderfyniad llywodraeth leol ar Ynys Mén.”

Rhoi ystyriaeth i'r uchod.

(2) Cyflwyno’r Rhybudd o Gynigiad canlynol gan y Cynghorwyr Dylan.W.Rees, Bob
Parry,OBE a Nicola Roberts:-

“Rydym ni sydd wedi arwyddo isod yn galw ar Gyngor Sir Ynys Mén i ystyried
gwahodd uwch gynrychiolwyr y Swyddfa Bost i ymddangos gerbron cyfarfod o’r
Cyngor llawn i egluro eu cynlluniau ar gyfer rhyddfreinio Swyddfeydd Post y Goron
yng Nghaergybi a Llangefni.

Fel rhan o’u Cynlluniau Trawsnewid, mae’r Swyddfa Bost yn ceisio rhyddfreinio 73
o Swyddfeydd Post y Goron ar draws y wlad yn cynnwys Caergybi a Llangefni.
Mae'r trigolion lleol yn anhapus iawn gyda’r cynlluniau hyn ac mae deisebau mawr
wedi eu harwyddo yn y ddwy ardal yn gwrthwynebu’r cynigion. Rydym yn credu,
oherwydd pwysigrwydd y mater hwn, y dylai pob Cynghorydd gael y cyfle i
sgriwtineiddio cynlluniau’r Swyddfa Bost.”

Rhoddi ystyriaeth i’r uchod.

DIRPRWYAETHAU

Bydd y Prif Weithredwr yn cyflwyno er gwybodaeth, adroddiad yn nodi unrhyw
newidiadau i’r cynllun dirprwyo mewn perthynas & swyddogaethau’r Pwyllgor
Gwaith a wnaed gan y Pwyllgor Gwaith neu’r Arweinydd ers y cyfarfod Cyffredin
diwethaf (Rheol 4.4.1.1.2 Rheolau Gweithdrefn y Pwyllgor Gwaith yn y
Cyfansoddiad).

CAU ALLAN Y WASG A'R CYHOEDD

Ystyried mabwysiadu’r canlynol:-

“Dan Adran 100 (A)(4) Ddeddf Llywodraeth Leol 1972, gyrrwyd y wasg a'r cyhoedd
allan o'r cyfarfod yn ystod y drafodaeth ar yr eitem a ganlyn, oherwydd y
tebygrwydd y céi gwybodaeth ei rhyddhau a honno’n wybodaeth y gwna Atodlen
12A y Ddeddf eithriad ohoni fel y diffinnir y wybodaeth yn y Ddeddf ac yn y Prawf
Budd y Cyhoedd sydd ynghlwm”.

DATGANIAD POLISI TAL 2014-15

Cyflwyno adroddiad y Pennaeth Proffesiwn (Adnoddau Dynol).



